
Қазақстан Республикасы Қаржы министрлігінің

Кіріс  комитеті туралы ереже
1. Жалпы ережелер
1. Қазақстан Республикасы Қаржы министрлiгiнiң Салық комитетi (бұдан әрi - Комитет) орталық атқару органының өз құзыретi шегiнде салық және бюджетке төленетiн басқа да мiндеттi төлемдердiң толық және уақтылы түсуiн, жинақтаушы зейнетақы қорларына міндетті зейнетақы жарналарын есептеуді, ұстау мен аударуды және Мемлекеттік әлеуметтік сақтандыру қорына әлеуметтік аударымдарды есептеуді және төлеуді қамтамасыз ету, салық саясатын іске асыруға қатысу, өз құзыреті шегінде экономикалық қауіпсіздікті қамтамасыз ету, Қазақстан Республикасының салық заңнамасының, этил спирті мен алкоголь өнімдерінің, темекі бұйымдарының өндірісі мен айналымын мемлекеттік реттеу, сондай-ақ мұнай өнімдерінің жекелеген түрлерінің және биоотынның айналымын мемлекеттік реттеу,   банкроттау (банктерді, сақтандыру (қайта сақтандыру) ұйымдарын және жинақтаушы зейнетақы қорларын қоспағанда) саласында мемлекеттік реттеу, iске асырушылық және бақылау функцияларын жүзеге асыратын Қазақстан Республикасы Қаржы министрлiгінiң ведомствосы болып табылады. 

2. Комитет өз қызметiн Қазақстан Республикасының Конституциясына және заңдарына, Қазақстан Республикасының Президентiнің, Үкiметiнiң кесiмдерiне, өзге де нормативтік құқықтық актілерге, сондай-ақ осы Ережеге сәйкес жүзеге асырады.

3. Комитет мемлекеттiк мекеменiң ұйымдастыру-құқықтық нысанындағы заңды тұлға болып табылады, мемлекеттік тiлде өз атауымен мөрi және мөртаңбасы, белгiленген үлгiдегі бланкілерi, сондай-ақ заңнамаға сәйкес Қазақстан Республикасы Қаржы министрлiгiнiң қазынашылық органдарында шоттары бар.

4. Комитеттiң облыстар, Астана және Алматы қалалары бойынша салық департаменттерi, аудандар, қалалар және қалалардағы аудандар бойынша, арнайы экономикалық аймақтар аумақтарындағы салық басқармалары және ауданаралық салық басқармалары жататын, Қазақстан Республикасының Үкіметі құратын және тарататын мемлекеттік мекеме нысанындағы заңды тұлғалар болып табылатын аумақтық бөлімшелері бар.

Жұмыстарды ұйымдастыру мақсатында Комитет салық және бюджетке төленетiн басқа да мiндеттi төлемдердiң толық және уақтылы түсуiн, жинақтаушы зейнетақы қорларына міндетті зейнетақы жарналарын есептеуді, ұстау мен аударуды, Мемлекеттік әлеуметтік сақтандыру қорына әлеуметтік аударымдарды есептеуді және төлеуді қамтамасыз ету саласындағы, банкроттау (банктерді, сақтандыру (қайта сақтандыру) ұйымдарын және жинақтаушы зейнетақы қорларын қоспағанда) рәсімдердің жүргізілуін бақылау саласындағы, сондай-ақ өз құзыреті шегінде акцизделетін тауарлардың жекелеген түрлерінің өндірілуі мен айналымы мен мұнай өнімдерінің жекелеген түрлерінің және биоотынның айналымы саласындағы қызметтің жүзеге асырылуы мәселелері бойынша аумақтық бөлімшелерінің қызметін үйлестіреді.
5. Комитет азаматтық-құқықтық қатынастарға өз атынан түседi.

6. Комитет өз құзыретінің мәселелері бойынша заңнамада белгіленген тәртіпте Комитет төрағасының немесе оның орнын ауыстыратын тұлғаның бұйрықтарымен ресімделетін жеке қолданылатын құқықтық актiлерін шығарады.

7. Комитеттiң құрылымы мен штат санын Қазақстан Республикасының Қаржы министрімен келісілгеннен кейін Қазақстан Республикасының Қаржы министрлігінің Жауапты хатшысы бекітеді.

8. Комитеттің заңды мекенжайы: почта индексі 010000, Қазақстан Республикасы, Астана қаласы, Жеңiс даңғылы, 11. 

9. Комитеттiң толық атауы – «Қазақстан Республикасы Қаржы министрлігінің Салық комитетi» мемлекеттік мекемесi. 

10. Осы ереже Комитеттiң құрылтай құжаты болып табылады. 

11. Комитеттің қызметiн қаржыландыру республикалық бюджеттен жүзеге асырылады. 

12. Комитетке кәсiпкерлiк субъектiлермен Комитеттің функциялары болып табылатын мiндеттердi орындау мәнiне шарттық қатынастарға түсуге тыйым салынады.

2. Комитеттің негізгі функциялары мен құқықтары
13. Комитет заңнамада белгiленген тәртiпте құзыреті шегінде мынадай функцияларды жүзеге асырады: 

1) мынадай салықтық бақылауды жүзеге асыру:

салық төлеушілерді салық органдарында тіркеу;

салық нысандарын қабылдау;

камералды бақылау;

салық міндеттемесінің, міндетті зейнетақы жарналарын есептеу, ұстау және аудару, әлеуметтік аударымдарды есептеу және төлеу бойынша міндеттердің орындалуын есепке алу;

салықтық тексеру;

ірі салық төлеушілердің мониторингі;

салықтық тексерулер;

бақылау-кассалық машиналарды қолдану тәртібінің сақталуын бақылау;

акцизделетін тауарларды бақылау;

трансферттік баға белгілеу кезінде бақылау;

мемлекеттің меншігіне айналдырылған (айналдыруға жататын) мүлікті есепке алу, сақтау, бағалау одан әрі пайдалану және өткізу тәртібінің сақталуын бақылау;

Қазақстан Республикасының салық заңнамасын орындауға бағытталған функцияларды жүзеге асыру жөніндегі міндеттерді орындау бөлігінде уәкілетті мемлекеттік және жергілікті атқарушы органдардың қызметін бақылау;

2) тәуекелдерді басқару жүйесін пайдалану;

3) есепке алуды жүргізу тәртібін бұзған жағдайда жанама әдістер (активтер, міндеттемелер, айналым, шығындар, шығыстар) негізінде салық салу объектілерін және (немесе) салық салуға байланысты объектілерді айқындау;

4)  Қазақстан Республикасының заңнамасында белгіленген тәртіппен жоспардан тыс тексерулерді жүзеге асыру;

5) Қазақстан Республикасының заңнамасына сәйкес жоспардан тыс салық тексерулерді тағайындау туралы шешім қабылдау;

6) салық төлеушілердің мемлекеттік дерекқорын қалыптастыру;

7) бақылау-касса машиналарының модельдерін мемлекеттік тізілімге енгізу (мемлекеттік тізілімнен шығару) жолымен бақылау-касса машиналарының мемлекеттік тізілімін жүргізу;

8) салықтық әкімшілендіру бизнес-процестерін жаңғыртуды және қайта инжинирингтеуді жүзеге асыру;
9) салық берешегін мәжбүри өндіріп алу бойынша жұмыстарды ұйымдастыру және жүзеге асыру;

10) Қазақстан Республикасының заңнамасына сәйкес салықтарды төлеу бойынша салық міндеттемелерін орындау мерзімдерін өзгерту жөніндегі мәселелерді қарау;

11) мониторинг бойынша есептілікті табыс ету мерзімін ұзартудан бас тарту туралы немесе мониторинг бойынша есептілікті табыс ету мерзімін ұзарту туралы шешім қабылдау;
12) «Салық және бюджетке төленетiн басқа да міндетті төлемдер туралы» Қазақстан Республикасы Кодексінде (Салық кодексі) және тиісті халықаралық шартта белгіленген тәртіппен халықаралық шарттардың ережелерін қолдану;

13) салықтық құқық бұзушылықтарға қарсы күрес мәселелерi бойынша Қазақстан Республикасының халықаралық мiндеттемелерiн орындау;
14) трансферттік баға белгілеуді қолдану бойынша келісім жасасуға мәміле қатысушысының өтінішін қарау;
15) нормативтiк құқықтық актілерде белгiленген құзыретi шегінде салықтық және салықтық емес түсімдерді есепке алу және/немесе қайтару;
16) Қазақстан Республикасының ақпараттандыру туралы заңнамасына сәйкес ақпараттық жүйелерді қолдана отырып, электронды қызмет көрсету;

17) мемлекеттік қызмет стандарттарына сәйкес мемлекеттік қызмет көрсету;

18) салық төлеушілердің (салық агентінің, оператордың) салықтық тексеру нәтижелері туралы хабарламаға шағымын және (немесе) салық қызметінің жоғары тұрған органының хабарламаға жасалған шағымды қарау нәтижелері бойынша шығарған шешіміне, сондай-ақ салық заңнамасында белгіленген тәртіппен және мерзімдерде салық қызметі органдарының лауазымды тұлғаларының әрекеті (әрекетсіздігі) бөлігінде салық тексерістерінің актілері бойынша хабарламаға заңды және жеке тұлғалардың шағымдарын қарау;
19) салық заңнамасының орындалуына бақылау жүргізу бойынша орталық және жергілікті мемлекеттік органдармен өзара іс-қимыл жасау;

20) өз құзыреті шегінде салықтық міндеттеменің туындауы, орындалуы және тоқтатылуы бойынша түсіндіруді және түсініктеме беруді жүзеге асыру;

21) салық және бюджетке төленетін басқа да мiндетті төлемдердiң түсуiнiң толықтығын көздейтiн заңнаманың сақталуын бақылау; 

22) нормативтiк құқықтық актілерде белгiленген құзыретi шегінде салықтық және салықтық емес түсiмдерді бақылау және талдау (мемлекеттiк кәсiпорындар пайдасының үлесiнен, мемлекеттiк меншiк болып табылатын акциялардың пакеттерiне дивидендтерден, «Байқоңыр» кешенiн пайдаланғаны үшін жалгерлiк төлемнен, республикалық мемлекеттiк мүлiктi жалға беруден және сатудан, мемлекеттiк меншiк объектілерiн жекешелендiруден түсетiн түсiмдерден, капиталмен жасалған операциялардан алынатын түсiмдерден басқа);

23) халықаралық іскерлік операцияларда трансферттік бағаларды қолдану кезінде мемлекеттік бақылауды, тауардың (жұмыстың, қызмет көрсетудің) нарықтық бағасынан мәміле бағасының ауытқуы мәселесі бойынша тексеруді, рыноктік бағадан мәміле бағасының ауытқуы фактісін анықтау кезінде салық салу объектілерін түзету және олар бойынша трансферттік бағалар қолданылуы мүмкін мәмілелер тізілімін жүргізу;

24) этил спиртi мен алкоголь өнiмдерiнiң өндірісі мен айналымына, темекi өнiмдерiнiң өндiрiсiне лицензия беру; 

25) тексерулер жүргізу арқылы субъектілердің этил спирті мен алкоголь өнімінің өндiрілуiне және айналымына, темекі өнімдерінің өндірісіне қойылатын біліктілік талаптарына сәйкестігін анықтау;

26) Қазақстан Республикасының этил спирті мен алкоголь өнімінің өндірілуін және айналымын мемлекеттік реттеу туралы заңнамасына сәйкес алкоголь өнiмiн белгiлi бiр түрге жатқызу;

27) этил спиртінің, алкоголь өнімінің, темекі өнімдерінің өндірісі мен айналымы саласында есепке алуды, есептілікті ұйымдастыру;

28) Қазақстан Республикасының заңнамасына сәйкес темекі өнімдерінің өндіріс паспорттарын қабылдауды және олардың есебін жүргізуді ұйымдастыру;

29) мұнай өнімдерінің өндірілуі мен айналымының теңгерімін жасай отырып, мұнай өнімдерінің жекелеген түрлерінің өндірісі мен айналымы бойынша бірыңғай дерекқор жүргізу;

30) өзге мемлекеттiк органдардың мұнай өнiмдерiн өндiрудiң және (немесе) олардың айналымының көлемi туралы мәлiметтердi және өзге де қажеттi ақпаратты бiрыңғай дерекқорға берудiң нысандарын, тәртiбi мен мерзiмдерiн айқындау;

31) мұнай өнімдерін өндірушілердің, мұнай жеткізушілердің және мұнай өнімдерін базадан сатуды жүзеге асыратын тұлғалардың, сондай-ақ темекі өнімдерін өндіретін тұлғалардың қызметінің мониторингін жүргізу;

32) этил спиртінің, алкоголь өнімінің, темекі өнімдерінің өндірісі мен айналымын, сондай-ақ мұнай өнімдерінің жекелеген түрлерінің және биоотынның айналымын бақылауды жүзеге асыру бойынша орталық мемлекеттік және жергілікті мемлекеттік органдармен өзара іс-қимыл жасау;
33) этил спирті мен алкоголь өнімдерін өндіру және айналымын, темекі бұйымдарын өндіру саласындағы қызметті жүзеге асыру кезінде Қазақстан Республикасының лицензиялау туралы заңнамасының сақталуын бақылауды жүзеге асыру;

34) темекі бұйымдарын өндіру және олардың айналымы көлемдерінің теңгерімін бақылауды, есепке алу мен талдауды жүргізу;

35) этил спирті мен алкоголь өнімдерін өндіруді және олардың айналымын бақылауды жүзеге асыру;

36) мұнай өнімдерінің және биоотынның айналымын бақылауды жүзеге асыру;

37) алкоголь өнімдері мен темекі өнімдерін сату кезінде ең төменгі бағалардың сақталуын бақылау;
38) этил спиртiнің, алкоголь өнiмiнiң, темекi өнiмдерiнiң өндiрiсi мен айналымы саласында, сондай-ақ мұнай өнімдерінің жекелеген түрлерінің және биоотынның айналымы саласында құқық бұзушыларға мемлекеттік бақылау және Қазақстан Республикасының заңнамасына сәйкес ықпал ету шараларын қабылдау;

39) этил спиртінің алкоголь өнімін өндірушілерге, фармацевтикалық кәсіпорындар мен мемлекеттік медициналық мекемелерге сатылуын, сондай-ақ этил спиртін техникалық мақсатта және алкогольді емес өнімдерді өндіру үшін пайдаланатын ұйымдарға бақылау;

40) этил спирті мен алкоголь өнімінің белгіленген ең төменгі өндіру көлемін бақылау;

41) өз құзыреті шегінде субъектілердің этил спиртiнің, алкоголь өнiмiнiң, темекi өнiмдерiнiң, сондай-ақ мұнай өнімдерінің жекелеген түрлерінің және биоотынның өндiрiсi мен айналымы саласында қолданылатын технологиялық үрдістің, сақтаудың және сатудың, техникалық регламенттер мен стандарттардың нормаларын, ережелерін және нұсқаулықтарын сақтауын бақылау;

42) акцизделетiн тауарларды өндiрудi және импорттауды жүзеге асыратын ұйымдардағы акциз бекеттерiнің жұмысын бақылау;

43) этил спиртін өндірудің технологиялық желiлерiнің және алкоголь өнімдерін құю желілерінің тиісті спирт өлшейтiн аппараттармен және есептеушi бақылау аспаптарымен жарақтандырылуын, сондай-ақ мұнай өңдеу зауыттарында, мұнай өнімдерінің базаларында және жанармай құю станцияларында есептеушi бақылау аспаптарын, және олардың жұмыс істеуін бақылау;

44) этил спирті мен алкоголь өнімінің, мұнай өнімдерінің айналымын ілеспе жүкқұжаттары, этил спирті мен алкоголь өнімінің, мұнай өнімдерінің жекелеген түрлерінің айналымы бойынша декларация арқылы бақылауды жүзеге асыру;

45) оңалтушы және (немесе) конкурстық басқарушылар және (немесе) сырттай байқау әкімшісі қызметін жүзеге асыру құқығы бар тұлғаларды тіркеу және оларды тіркеуден шығару;

46) оңалтушы және конкурстық басқарушыларды және сырттай байқау әкімшісін тағайындау және шеттету (босату);

47) оңалтуды және конкурсты басқарушыларды, сырттай байқау әкімшісін тағайындау және шеттету тәртібін белгілейді;
48) мониторингті, оның ішінде борышкерден оның қаржы-шаруашылық қызметіне қатысты ақпаратты және құжаттарды талап ету арқылы жүзеге асыру;
49) конкурстық іс жүргізу кезінде, сондай-ақ сырттай байқау рәсімі кезінде кредиторлар комитетінің құрамын бекіту және «Банкроттық туралы» Қазақстан Республикасының Заңында белгіленген талаптарға сәйкес оған өзгерістер енгізу;
50) конкурстық іс жүргізу мерзімдерін ұзарту;

51) сырттай байқау әкімшілерін, оңалтушы және конкурстық басқарушыларды білім беру ұйымы арқылы даярлау ережелерін бекітеді;
52) тіркеуге, тіркеуден шығаруға, тіркелген тұлғаның деректеріне өзгерістер енгізуге арналған өтініштердің нысандарын, сондай-ақ тіркелгендігін растау және тіркеуден бас тарту нысандарын белгілейді;
53) оңалту басқарушысының оңалту рәсімін жүргізу барысы туралы ағымдағы есептерін (жасалған мәмілелер туралы ақпаратты талап етеді) және конкурстық басқарушының конкурстық істерді жүргізу барысы туралы есептерін, сондай-ақ сыртқы байқау әкімшісінің сырттан байқау рәсімдерін жүргізу барысы туралы ағымдағы есептерін қарау;
54) конкурстық басқарушының және сырттай байқау әкімшісінің қорытынды есептерін келісу;
55) сырттай байқау рәсiмiн жүргізу туралы іс қозғау туралы өтiнiшпен сотқа жүгiну;
56) кредит берушілердің оңалтушы және конкурстық басқарушылармен жасасатын келісімін келісу;
57) кредиторлар комитетiнің сырттан байқаушы әкiмшiсімен борышкер мүлкiнiң сақталуын қамтамасыз ету, нәтижесiнде борышкер төлем қабiлетсiз болған сырттан байқау рәсiмiн енгiзгенге дейiн жасалған оның мәмiлелерi мен iс-әрекеттерiн анықтау және талдау, мүлiктi түгендеу актiлерi бойынша салыстыру жүргiзу жөнiндегi iс-шаралар туралы және «Банкроттық туралы» Қазақстан Республикасының Заңында белгiленген өзге iс-шаралар туралы жасаған келiсiмдерін келiсу;

58) кредиторлар талаптарының тізілімін бекіту;
59) егер борышкердiң жеке кредиторлармен немесе өзге тұлғамен жасаған мәмiлесi банкроттық туралы iс қозғалғаннан бiр кредиторлардың басқа кредиторлар алдындағы талаптарын басымдықпен қанағаттандыруға әкеп соқса, борышкердің өзін банкрот деп танылғанға дейін жасаған мәмілелерін жарамсыз деп тану туралы өтініш енгізу; 

60) «Банкроттық туралы» Қазақстан Республикасы Заңының бұзушылықтары анықталған жағдайда, сырттай байқау әкімшісінің, конкурстық және оңалтушы басқарушылардың шешімдері мен іс-әрекеттерін (әрекетсіздігін) сотта даулау;
61) өзіне дәрменсіз борышкерлер кредиторларының талаптарын қанағаттандыруды қамтамасыз ету міндеттерін алмаған санацияға қатысушының жауапкершілігі туралы санацияға қатысушы мен оңалтушы басқарушысының келісімін бекіту; 

62) жоқ борышкердің мүлкі болмаған жағдайда не егер оның құны конкурстық іс жүргізуге байланысты әкімшілік шығыстарды жабуға жеткіліксіз болса, жоқ борышкерді конкурстық іс жүргізуді қозғамай банкрот деп тануға келісу; 

63) егер заңды тұлғаны тарату лауазымды және оның атынан өкiлдiк етуге уәкiлеттi тұлғалар болмаған кезде конкурстық iс қозғалмай жүргiзiлген жағдайда, «Банкроттық туралы» Қазақстан Республикасы Заңының талаптарына сәйкес кредиторлар талаптарының тiзiлiмi мен қорытынды есептiң жасалуын ұйымдастыру;

64) жоқ борышкердің мүлкін сатуды ұйымдастыру;

65) сырттай байқау рәсімінің, оңалту рәсімінің, конкурстық іс жүргізудің жүргізілуін мемлекеттік бақылауды жүзеге асыру;
66) борышкердің мүлкін (активтерін) сату бойынша сауда-саттықты өткізу тәртібінің сақталуына бақылауды жүзеге асыру;
67) жалған және қасақана банкроттықтың белгілерін анықтау;

68) оңалтушы, конкурстық басқарушылардың және сырттай байқау әкiмшiсiнiң әрекеттеріне шағымдарды қарау;

69) «Банкроттық туралы» Қазақстан Республикасы Заңының 6-бабында көрсетілген жағдайлар кезінде жасалған мәмілелерді анықтау жөнінде шаралар қолдану;

70) сырттай байқау рәсімінің, оңалту рәсімінің, конкурстық іс жүргізудің жүргізілуіне камералдық бақылауды жүзеге асыру;
71) Қазақстан Республикасының банкроттық туралы заңнамасының бұзылуы айқындалған кезде тексеру актісінде көрсетілген нәтижелер негізінде мұндай бұзушылықтарды жою мерзімін көрсете отырып, сырттай байқау әкiмшiсiне (оңалтушы немесе конкурстық басқарушыға) ұсыныс шығару;
 72) сырттай байқау әкiмшiсiнiң, оңалтушы және конкурстық басқарушылардың қорытынды есебiнiң нысанын, сондай-ақ сырттай байқау әкiмшiсi мен конкурстық басқарушының қорытынды есебiн келiсу тәртiбiн бекiтедi;

73) «Банкроттық туралы» Қазақстан Республикасы Заңында белгіленген жағдайларда, оңалтушы, конкурстық басқарушыларды және сырттай байқау әкімшісін шеттету туралы шешім қабылдайды;
 74) «Қазақстан Республикасындағы мемлекеттік бақылау және қадағалау туралы» Қазақстан Республикасының Заңына сәйкес міндетті ведомстволық есептіліктің, тексеру парақтарының нысандарын, тәуекел дәрежесін бағалау өлшемдерін, тексерулер жүргізудің жартыжылдық жоспарын әзірлеу және бекіту;

75) Қазақстан Республикасының заңнамасында көзделген өзге де функцияларды жүзеге асырады. 

14. Комитет:

1) өз құзыреті шегінде салық міндеттемелерінің туындауы, орындалуы және тоқтатылуы бойынша түсіндіруге және түсінік беруге;

2) Қазақстан Республикасының заңнамалық актілерінде белгiленген талаптарды сақтай отырып, салық мiндеттемелерiн орындауға байланысты салық төлеушінің бухгалтерлiк құжаттамаларын, сметаларын, ақшасының бар-жоғын, бағалы қағаздарын, есептерiн, декларацияларын және өзге де құжаттарын тексерудi жүргiзуге;

3) салық төлеушіден (салық агентінен) уәкілетті орган белгілеген нысандар бойынша салық және бюджетке төленетiн басқа да мiндетті төлемдердi есептеу және төлеу (ұстап қалу мен аудару) жөніндегі құжаттарды, оларды толтыру бойынша түсiндiрмелердi, сондай-ақ салық және бюджетке төленетін басқа да мiндетті төлемдердiң, жинақтаушы зейнетақы қорларына мiндеттi зейнетақы жарналарының және Мемлекеттік әлеуметтік сақтандыру қорына әлеуметтік аударымдардың дұрыс есептелуiн  және уақтылы төленуiн (ұстап қалу және аудару) растайтын құжаттарды, сондай-ақ резидент салық төлеушінің Қазақстан Республикасының шегінен тыс орналасқан еншілес компанияларының қаржы есептілігін қоса алғанда, оның шоғырландырылған қаржы есептілігін талап етуге;

4)  Комитет құзыреті шегінде нормативтік құқықтық актілерінің жобаларын әзірлеуге;

5) салықтық тексерудi жүзеге асыру барысында Қазақстан Республикасының заңнамалық актілерiнде айқындалған тәртiпте салық төлеушiден салықтық құқық бұзушылықтар жасалғаны туралы куәландыратын құжаттарды алуды жүргiзуге;

6) олардың орналасқан жерiне қарамастан, кiрiстер алу үшін пайдаланылатын кез келген салық салу объектілерiн және салық салуға байланысты объектілердi тексеруге, салық төлеушiнiң мүлкiн (тұрғын үй-жайлардан басқа) түгендеудi жүргiзуге;

7) Қазақстан Республикасының Үкiметi бекiтетiн тiзбе бойынша салық төлеушiден заңнамада белгiленген тәртiппен электрондық құжаттар түрiнде ақпарат алуға;

8) мыналарға:

салық салуға байланысты мәселелер бойынша тексерілетін салық төлеушіге - заңды тұлға мен дара кәсіпкерге;

қаржы нарығы мен қаржы ұйымдарын реттеу және қадағалау жөніндегі уәкілетті органмен келісім бойынша, уәкілетті орган белгілеген тәртіпте әрекетсіз заңды тұлғаға;

заңнамада белгіленген тәртіпте Қазақстан Республикасының Президенттігіне, Қазақстан Республикасы Парламентінің және мәслихаттың депутаттығына, сондай-ақ жергілікті өзін-өзі басқару органдарының мүшелігіне кандидат ретінде тіркелген тұлғаға және оның зайыбына (жұбайына) қатысты коммерциялық, банктік және заңмен қорғалатын өзге де құпияны құрайтын мәліметтерді жария етуге Қазақстан Республикасының заң актілерінде белгіленген талаптарды сақтай отырып, банктерден немесе банк операцияларының жекелеген түрлерін жүзеге асыратын ұйымдардан банк шоттарының бар-жоғы және олардың нөмірлері туралы, осы шоттардағы ақшаның қалдығы мен қозғалысы туралы мәліметтер алуға;

9) Салық кодексінде көзделген жағдайларда салық төлеушiнiң салық мiндеттемелерiн жанама тәсiлмен анықтауға;

10) салық тексерулеріне басқа мемлекеттік органдардың мамандарын тартуға;
11) Қазақстан Республикасының заңдарына сәйкес соттарға талаптар қоюға, оның ішінде салық және бюджетке төленетін басқа да міндетті төлемдер бойынша берешегі бар салық төлеушіні (салық агентін) банкрот деп тану туралы, Қазақстан Республикасының заңнамасына сәйкес жарғылық капиталында мемлекеттің қатысуы бар салық төлеуші акционерлік қоғамның жарияланған акцияларын мәжбүрлеп шығару туралы, Қазақстан Республикасы Азаматтық кодексінің 49-бабы 2-тармағының 1), 2) тармақшаларында көзделген негіздер бойынша заңды тұлғаны тарату туралы сотқа талап-арыз беруге;

12) этил этил спиртi мен алкоголь өнiмiнiң өндiрілуiн және айналымын реттеу мәселелері бойынша өзге де  мемлекеттік органдардың мамандарын, Қазақстан Республикасының және басқа мемлекеттердің жеке және заңды тұлғалары санынан кеңесшілер мен сарапшыларды тартуға;

13) алкоголь өнімін сақтау, көтерме және бөлшек саудада өткізу жөніндегі қызметті лицензиялау кезінде қызмет объектісі орналасқан жер бойынша салық органдарының қызметкерлерін тартуға;

14) субъектілердің этил спиртiнің, алкоголь өнiмiнiң және темекi өнiмдерiнiң өндiрiсi мен айналымы, сондай-ақ мұнай өнімдерінің жекелеген түрлерінің және биоотынның айналымы саласында қолданылатын технологиялық үрдістің, сақтаудың және сатудың нормаларын, техникалық регламенттерін, ережелерін және нұсқаулықтарын сақтауын тексеруге;

15) этил спиртін өндірудің технологиялық желiлерiнің және алкоголь өнімдерін құю желілерінің тиісті спирт өлшейтiн аппараттармен және есептеушi бақылау аспаптарымен жарақтандырылуын және олардың жұмыс істеуін тексеруге;

16) этил спиртін, арақ және ликер-арақ өнімдерін өндірудің Қазақстан Республикасының заңында белгіленген ең төменгі көлемі бойынша талаптарының сақталуы үшін олардың нақты өндірілу көлемін тексеруге;

17) акцизделетін тауарлардың жекелеген түрлерiн өндiрудi және олардың айналымын мемлекеттiк реттеу мәселелері бойынша субъектілерге тексеру жүргізуге;

18) Қазақстан Республикасының Қаржы министрлігiне мемлекеттiк бюджетке төленетін мiндетті төлемдердi есептеудi және (немесе) жинауды қамтамасыз етуге уәкiлетті Қазақстан Республикасының мемлекеттiк органдарын айқындау жөнінде ұсыныстар енгізуге; 

19) заңнамада белгіленген тәртіпте Комитеттің негізгі міндеттері мен функцияларын іске асыру үшін қажетті ақпараттар мен құжаттарға сұрау салуға және алуға; 

20) салық және бюджетке төленетiн басқа да міндетті төлемдердi дұрыс есептеу, толық алу және уақтылы аудару мәселелері бойынша уәкілетті және жергілікті органдарға тексеру жүргізуге;

21) Комитеттің аумақтық бөлімшелеріне орындау үшін міндетті нұсқаулар беруге;

22) Салық кодексінде белгіленген тәртіпте салық декларацияларын табыс ету мерзімдерін ұзарту туралы шешім қабылдауға;

23) конкурстық және оңалтушы басқарушыларына мәмiлелердi жарамсыз деп тану туралы және борышкер берген, оның iшiнде жалға немесе банкроттық туралы iс қозғалғанға немесе таратудың соттан тыс рәсiмiне бастамашылық жасалғанға дейiн үш жыл iшiндегi кезеңде бұрын жасалған мәмiлелер бойынша орындауды қамтамасыз етуге берген мүлiктi осы мүлiктi өтеусiз, нарықтық бағадан едәуiр төмен баға бойынша немесе кредит берушiлердiң мүдделерiне зиян келтiре отырып, жеткiлiксiз негiзде алған тұлғалардан қайтаруды мiндеттi талап ету туралы өтініш жолдауға;

24) конкурстық және оңалтушы басқарушыларына банкроттық туралы iс қозғалғанға немесе таратудың соттан тыс рәсiмiне бастамашылық жасалғанға дейiн үш жылға дейiнгi кезеңде борышкер берген мүлiктi алдындағы мiндеттемелер басқа кредит берушiлердiң мүдделерiне зиян келтiре отырып, оларды орындау мерзiмi басталғанға дейiн орындалып кеткен кредит берушiлерден қайтаруды мiндеттi талап ету туралы өтініш жолдауға;

25) санацияға қатысушыдан міндеттерді орындай алатын мүмкіншілігін дәлелдейтін құжаттарды талап етуге;

26) сырттай байқау әкімшісінің, оңалтушы және конкурстық басқарушылардың Қазақстан Республикасының заңнамасында белгiленген сырттай байқау рәсімдерін, оңалту рәсімдерін, конкурстық іс жүргізу рәсімдерін жүргізуге қойылатын талаптарды сақтауына тексеру жүргiзуге нұсқама беруге;

27) сырттай байқау әкімшілерінің, оңалтушы және конкурстық басқарушылардың Қазақстан Республикасының заңнамасында белгіленген сырттай байқау рәсімін, оңалту рәсімін, конкурстық іс жүргізуді өткізу талаптарын сақтауына тексеруге басқа да мемлекеттік органдардың қызметкерлерін тартуға;  
28) мемлекеттік органдардан және олардың лауазымды адамдарынан төлеу қабілеті жоқ және дәрменсіз борышкерлер туралы ақпаратты сұратуға және алуға;
29) оңалту басқарушысынан борышкер мүлкiне билiк ету жөнiнде жасалған мәмiлелер туралы ақпарат берудi, ал ол болмаған жағдайда мұндай мәмiлелер туралы ай сайын есеп берудi талап етуге;

30) конкурстық іс жүргізу бойынша қажетті ақпаратты сұратуға;

31) Қазақстан Республикасының әкімшілік құқық бұзушылықтар туралы заңнамасымен белгіленген тәртіпте әкімшілік құқық бұзушылықтар туралы хаттамалар жасайды және олар туралы істерді қарайды, сондай-ақ заңды күшiне енбеген әкiмшiлiк құқық бұзушылық туралы iс жөніндегі қаулыларды қайта қарауға;

32) қоғамның салық мәдениетін және салық заңнамасы мәселелері жөнінде хабардарлығын арттыру бойынша іс-шаралар ұйымдастыруға және өткізуге;

33) салық қызметі органдары қызметкерлерінің біліктілігін арттыруды және қайта даярлауды жүзеге асыру;
34)
Қазақстан Республикасының қолданыстағы заңнамалық актілерінде көзделген өзге де құқықтарды жүзеге асырады.

3. Комитеттің мүлкi
15. Комитеттiң жедел басқару құқығында оқшауланған мүлкi болады. 

Комитеттiң өзiне бекiтілген мүлiк республика меншігіне жатады, оған мемлекет берген мүлiк есебiнен құралады, және негізгі қорлар мен айналым қаражаттарынан, сондай-ақ құны Комитеттiң теңгермесiнде көрсетiлетiн өзге де мүлiктен тұрады. 

16. Комитеттiң өзiне бекiтілген мүлiктi өз бетінше иелiктен шығаруға немесе өзгелей тәсiлмен иелiк етуге құқығы жоқ.

17. Заңнамада белгіленген жағдайларда және шектерде Комитетке мүлікке иелік ету құқығы берілуі мүмкін.

4. Қызметті ұйымдастыру

18. Комитет аумақтық бөлімшелерге басшылықты жүзеге асырады.

19. Комитеттi Қазақстан Республикасы Қаржы министрi қызметке тағайындайтын және қызметтен босататын Төраға басқарады.

Комитет Төрағасының заңнамада белгіленген тәртіпте Қазақстан Республикасының Қаржы министрі қызметке тағайындайтын және қызметтен босататын бес орынбасары бар.

20. Облыстар, Астана және Алматы қалалары бойынша салық департаменттерінің басшыларын Комитет Төрағасының ұсынуы бойынша Қазақстан Республикасының Қаржы министрлігінің жауапты хатшысы қызметке тағайындайды және қызметтен босатады.

21. Төраға Комитет жұмысын ұйымдастырады және оған басшылық жасайды және Комитетке жүктелген функциялардың орындалуына дербес жауап бередi.

22. Төраға: 

1) өз орынбасарларының және Комитеттің құрылымдық бөлiмшелерi басшыларының мiндеттерi мен өкiлеттiктерiн айқындайды; 

2) Комитет қызметкерлерін, облыстар, Астана және Алматы қалалары бойынша салық департаменттері басшыларының орынбасарларын, аудандар, қалалар мен қалалардағы аудандар бойынша, арнайы экономикалық аймақтардың аумақтарындағы салық басқармаларының, ауданаралық салық басқармаларының басшыларын, облыстар, Астана және Алматы қалалары бойынша салық департаменттерінің ведомстволық бақылау мәселелері жөніндегі функцияларды жүзеге асыруға жауапты құрылымдық бөлімшелерінің басшыларын қызметке тағайындайды және қызметтен босатады; 

3) заңнамада белгіленген тәртіпте тәртіптік жаза қолданады;

4) Комитеттiң құрылымдық бөлiмшелерi мен облыстар, Астана және Алматы қалалары бойынша салық департаменттері туралы ереженi бекiтедi;

5) Комитет штат санының лимитi шегiнде Комитеттің штаттық кестесiн бекiтедi; 

6) Қазақстан Республикасының заңнамасында белгiленген тәртiпте Комитет қызметкерлерін облыстар, Астана және Алматы қалалары бойынша салық департаменттері басшыларының іссапарға жіберу, еңбек демалысын беру, материалдық көмек көрсету, даярлау (қайта даялау), біліктілігін арттыру, көтермелеу, үстемеақы төлеу және сыйлықақы беру мәселелерін шешеді;

7) Комитеттiң бұйрықтарына қол қояды;

8) барлық мемлекеттік органдар мен өзге де ұйымдарда Комитеттi бiлдiредi;

9) сыбайлас жемқорлыққа қарсы іс-қимыл бойынша дербес жауапты болады;

10) Қазақстан Республикасының заңнамасында көзделген өзге де уәкілеттікті жүзеге асырады.

23. Төраға болмаған уақытта оның міндеттерін Қазақстан Республикасының Қаржы министрі айқындайтын оның орынбасарларының бірі атқарады.

24. Комитеттің консультациялық-кеңесші органы болып табылатын алқасы болуы мүмкін. Алқаның сандық және адам құрамын Төрағаның орынбасарлары мен Комитеттің құрылымдық бөлімшелерінің басшыларының санынан төраға бекітеді.

5. Комитетті қайта ұйымдастыру және тарату
25. Комитеттi қайта ұйымдастыру және тарату Қазақстан Республикасының заңнамасына сәйкес жүзеге асырылады.
